საქართველოს ფინანსთა მინისტრის

ბრძანება №71
2011 წლის 9 თებერვალი 

ქ. თბილისი

„სახელმწიფოს საკუთრებაში მიქცეული მოძრავი ქონების საფასურის განსაზღვრის, ამ ქონების აღრიცხვის, შენახვის, შეფასებისა და განკარგვის წესისა და პირობების, აგრეთვე რეალიზაციის შედეგად ამონაგები თანხის განაწილების წესის დამტკიცების თაობაზე“ საქართველოს ფინანსთა მინისტრის  2010 წლის 8 ოქტომბრის №771 ბრძანებაში  დამატების შეტანის შესახებ
,,ნორმატიული აქტების შესახებ“ საქართველოს კანონის მე-20 მუხლის მე-4 პუნქტის შესაბამისად, ვბრძანებ:
მუხლი 1. ,,სახელმწიფოს საკუთრებაში მიქცეული  მოძრავი ქონების საფასურის განსაზღვრის, ამ ქონების აღრიცხვის, შენახვის, შეფასებისა და განკარგვის წესისა და პირობების, აგრეთვე რეალიზაციის შედეგად ამონაგები თანხის განაწილების წესის დამტკიცების თაობაზე”  საქართველოს ფინანსთა მინისტრის 2010 წლის 8 ოქტომბრის №771 ბრძანებით  (სსმ III, 11.10.2010, №130, მუხ. 1897) დამტკიცებულ დანართ №1-ში („სახელმწიფოს საკუთრებაში მიქცეული მოძრავი ქონების საფასურის განსაზღვრის, ამ ქონების აღრიცხვის, შენახვის, შეფასებისა და განკარგვის წესი და პირობები“) შეტანილ იქნეს დამატება და მე-5 მუხლს დაემატოს შემდეგი შინაარსის 31 პუნქტი:
„31. სააგენტო უფლებამოსილია, ქონების რეალიზაციის საწყისი/სარეალიზაციო ფასის განსაზღვრისას, დაეყრდნოს ქონების სახელმწიფოსათვის გადაცემამდე ჩატარებულ ექსპერტიზასა და შეფასებას.“.

მუხლი 2. ეს ბრძანება ამოქმედდეს გამოქვეყნებისთანავე.
კ. ბაინდურაშვილი
